Ամփոփաթերթ
«Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերը, հարկային հաշիվների ձևերի գնի սահմանման մասին» ՀՀ կառավարության որոշման նախագծի վերաբերյալ Արժույթի Միջազ​գա​յին Հիմնադրամի փորձագետների դիրքորո​շ​ման վերաբերյալ ներկայացված առաջարկությունների վերաբերյալ
	Առաջարկության բովանդակությունը
	Մեկնաբանություն

	1. Էլեկտրոնային եղանակով հարկային հաշիվներ դուրս գրելու սկզբունքները նկա​րա​գր​​ված են բավականին մանրամասն: Սակայն հարկային հաշիվների պահպանման եւ օգ​տա​​գործ​ման նկատմամբ առավելագույն հնարավոր հսկողություն ապահովելու պա​րա​գա​յ​ում հնա​րա​վոր է, որ համապատասխան հավասարակշռություն չպահպանվի մի կողմից վե​​րահսկողու​թյան անհրաժեշտության, մյուս կողմից` գործնական կիրառության եւ հա​ճա​խորդների սպա​սարկ​​ման տեսանկյունից:
	ՀՀ կառավարության որոշման նախագծի նպատակը, կարծում ենք, ոչ այնքան հարկային հաշիվների պահպանման կամ օգտագործման նկատմամբ հսկողության ապահովման համար պայմանների ապահովումն է, որքան դուրս գրված հարկային հաշիվների ոչնչացման կամ փոփոխման միջոցով իրացման շրջանառությունների իրական ծավալների թաքցնումը, անապրանք փաստաթղթերի դուրսգրման  հնավորությունների նվազեցումը: 

	2. Հսկողության ներկայացվող պահանջները կիրարկման տեսանկյունից կարող են շատ ծախ​​սատար լինել ինչպես Հայաստանի Հանրապետության կառավարությանն առընթեր պետա​կան եկամուտների կոմիտեի, այնպես էլ հարկ վճարողների հա​մար: Օրի​նակ, մի երկրում, որ​տեղ էլեկտրոնային ստորագրությունների կիրառումը պար​​տա​դիր էր, ստեղծվել էր այնպիսի իրա​վիճակ, որ էլեկտրոնային ստո​րագրութ​յուն​նե​րի ներդր​ման հետ կապված ծախսերն այնքան մեծ էին (ավելի քան 300 ԱՄՆ դոլար), որ հարկատուները (հատկապես փոքր եւ միջին ձեռ​նար​կա​​տի​րութ​յամբ զբաղ​վողները) ուղղակի հրաժար​վել էին դրա ներդ​րումից եւ հաշ​վետ​​վութ​յուն​նե​րը ներկայացնում էին թղթային տարբերակով: Արդյունքում չիրականացած հարկային վարչա​րա​րության գծով կատարվող ծախսերի տնտեսման նպատակները, որոնց ձգտում էին հար​կային մար​մինները:
	ՀՀ կառավարության որոշումը մշակվել է համակարգի ներդրման հետ կապված հարկ վճարողի կողմից կատարվելիք ծախսերը նվազագույնի հասցնելու մտայնությամբ: Հաշվի առնելով այն հանգամանքը, որ առանց ինտերնետային կապի հարկային հաշիվների դուրս գրման կարգի կիրառումը կպահանջեր հարաբերականորեն բարձր արժեք ունեցող տեղեկատվության կրիչների կիրառում` ՀՀ կառավարության որոշման նախագծի լրամշակված տարբերակով նման կարգով հարկային հաշիվների դուրս գրում չի նախատեսվել:
Միաժամանակ` հարկ վճարողների կողմից կատարվելիք ծախսերի կրճատման նպատակով հարկային մարմինը քննարկումներ է անցկացնում ինտերնետային կապ տրամադրող կազմակերպություններ հետ: 

	Այնպիսի երկրներում, ինչպիսին Հայաստանի Հանրապետությունն է, հսկողության նկատ​​մամբ պահանջը պետք է շատ բարձր լինի, քանի դեռ անհրաժեշտ են արմատական փո​փո​​խու​թյուններ` ամբողջովին ժամանակակից հարկային վարչարարություն ունենալու հա​​մար: Ամեն դեպքում, չափից ավելի վերահսկողությունը, որն իրականացվում է էլեկտ​րո​նային առեւտ​րի համար բարենպաստ պայմաններ ստեղծելու համար, կարող է հա​ս​ա​րա​​կության մեջ հանգեց​նել այդպիսի մտածելակերպի արմատավորմանը: Ի տար​բե​րութ​յուն այս մոդելի, Նոր Զելանդիա​յում օրենսդրությունը պահանջում է տեղեկատվության տրա​մադր​​ման նվազագույն պահանջներ եւ ստանդարտներ, որոնց առկայության պա​րա​գա​յում ավելացված արժեքի հարկ վճարող հար​կա​տուների կողմից ներկայացված հարկային հա​​շիվները համարվում են օրենքով սահմանված կար​գով դուրս գրված: Այդ պա​հանջ​նե​րից եւ ստանդարտներից շեղման դեպքում ընդամենը հարկ վճարողին չի թույլատրվում կա​​տարել ավելացված արժեքի հարկի հաշվանցում: Ամեն դեպ​քում, հարկային վարչարարություն իրա​կա​նաց​նող մարմինները չունեն անմիջական վերա​հսկո​ղություն հարկային հաշիվների դուրս գր​​ման հարցում: Վերահսկողական մեխանիզմների մի մասը կարող է լի​նել անարդյունավետ եւ ոչ անհրաժեշտ եւ ավելի շատ խոչընդոտել, քան աջակ​ցել ինչպես արդ​յունավետ ձեռնարկատիրական գործունեություն, այնպես էլ վարչարաթյուն իրա​​կա​նաց​նե​լու գործընթացներին:
	Առաջարկությունը կիրառելի չէ, քանի որ «Ավելացված արժեքի հարկի մասին» ՀՀ օրենքով արդեն իսկ նախատեսված է հարկային հաշիվների դուրս գրման որոշակի կարգ: Այս առումով Նոր Զելանդիայի փորձը ներկա պահին կիրառելի չէ և չի կարող իր արտացոլումը ստանալ խնդրո առարկա որոշման նախագծում:  Միաժամանակ գտնում ենք, որ հարկային հաշիվների դուրս գրան առաջարկվող կարգը խթան է հանդիսանում մեր երկրում էլեկտրոնային փաստաթղթաշրջանառության և մասնավորապես էլեկտրոնային հաշիվների կիրառման համար

